
Фоат Миңлеəхмəт улы Садриев 
1941елның 10 мартында 
Татарстанның Мөслим районы 
Олы Чакмак авылында туган. 
Əтисе Миңлеəхмəт абзый оста 
комбайнчы булган, Сталинград 
өчен барган сугышларда һəлак 
була.  Əнисе Гыйздеямал апа 
тормышны алып бару өчен бер 
караңгыдан икенче карангыгача 
колхозда эшли. Башлангыч 
белемне туган авылында ала.

Балачак



Үз авылларында 
җидееллык , аннан күрше 
Шуган авылында урта 
мəктəпне тəмамлаганнан 
соң, 1958 елдан хезмəт 
биографиясен башлап 
җибəрə. Үзен хезмəтнең 
төрле тармакларында 
сынап карый. Эшеннəн 
аерылмыйча укып, 
1965 елда В. И. Ульянов-Ленин исемендəге Казан дəүлəт   
университетының филология факультетын тəмамлый. 
1981 —1982 елларда Мəскəүдə РСФСР Культура 
министрлыгы каршындагы бер еллык Югары театр 
курсларында укып кайта.  

Сикəлтəле тормыш юлы...



Фоат Садриевның “Мин барыбер бəхетле” мəкалəсеннəн 
өзек “... Мəктəптə укырга-язарга өйрəнү белəн мин 
дөньямны онытып əдəби китаплар укырга тотындым. 
Дүртенче сыйныфта, күңелемə ниндидер илһам 
чаткысы чəчрəп төшеп, Г.Əпсəлəмовның “Хəйбулла 
солдат” хикəясен үземчə поэма итеп яздым. 1958 нче 
елда урта мəктəпне тəмамлагач, район газетасында 
“Алар җиңелделəр” дигəн тəүге хикəям басылып чыкты 
һəм конкурста беренче урынны алды. Бу хəл минем 
Казан дəүлəт университетының татар теле һəм əдəбияты 
бүлегенə укырга керергə, үземне иҗатка багышларга 
дигəн күптəнге хыялыма канатлар куйды...”

Тəүге 
хикəя



Фоат Садриев – ике дистəгə якын сəхнə əсəре авторы. 
Матбугатта аның беренче пьесасы – «Оҗмах ишеге 
төбендə» исемле кече күлəмле комедиясе – 1970 елда 
«Идел» альманахында басылып чыга. Шуннан соң ул, 
драматург буларак, Əлмəт татар дəүлəт драма театры 
коллективы белəн даими хезмəттəшлектə иҗат итə. 
Аның бу театрда сəхнəлəштерелгəн пьесаларыннан «Их 
сез, егетлəр!..», «Ач тəрəзəң», «Кондырлы кодачасы», 
«Тозлы бал», «Син сандугач, мин каен...», «Безнең 
авыл кызлары», «Яшьли сөйгəн ярлар», «Хөршидə, 
Мөршидə, Рəшидə», «Аяз көнне яшен», «Безнең гомер 
язлары» спектакльлəре тамашачылар һəм театр 
тəнкыйте тарафыннан аеруча җылы каршы алына.

Сəхнə əсəрлəре



Ф.Садриев проза əсəрлəре – хикəя-повестьлары, 
романнары белəн дə киң җəмəгатьчелеккə танылган 
калəм иясе. Əдипнең «Шаһзаманов эше», «Адəм 
əүлиясе», «Зөбəйдəнең күңел дəфтəреннəн», «Өченче 
кеше», «Рəхмəт, əтием!..», «Көлми торган кеше», 
«Кыргый алма əчесе» кебек повестьлары, дистəлəгəн 
хикəялəре, драма һəм комедиялəре кебек үк, 
тормышчан эчтəлеклəре, үзенчəлекле кеше образлары, 
халыкчан юморга бай йөгерек тел-стиле белəн җəлеп 
итəлəр.

Проза əсəрлəре



Басма китаплары



“Таң җиле” романы – 
тормышчан образларга бик 
бай əсəр. Югары əхлак 
кануннары буенча яшəүче 
Нуриасма образы əсəрнең 
композицион үзəген тəшкил 
итə, аның уй-кичерешлəре, 
эш-гамəллəре аша əдип Ана 
кешенең рухи бөеклегенə 
дан җырлый. Бу төп 
каһарман, татар хатын-
кызларына хас байтак күркəм 
сыйфатлардан тыш, 
катлаулы язмыш кичергəн 
шəхес буларак та истə кала.



«Бəхетсезлəр бəхете» романы. 
Татар авылының кырык елдан артык 
чорын колачлаган бу зур полотнода 
дəвернең киң социаль катламнары 
ачыла, саф күңелле яшь кеше Ирек 
Сабитовның совет тоталитаризмы 
шартларында үзенең якты 
хыялларыннан ничек чигенер гə 
мəҗбүр ителүе, шəхси бəхетен 
югалта баруы, ахырда, үз-үзен кулга 
алып, тормышта урынын табуы 
җанлы вакыйгаларда, пси хологик 
тирəнлек белəн, гыйбрəтле итеп 
тасвирлана, укучыны тирəн 
кичерешлəргə сала, уйландыра, аңа 
гыйбрəтле сабак бирə. 



Драматургның «Тозлы бал» 
җыентыгына кергəн күпчелек 
пьесалары Əлмəт татар дəүлəт 
драма театрында зур уңыш белəн 
барды. Язучы бүгенге авыл 
кешелəренең рухи дөньясына кыю 
үтеп керə, əхлак мəсьəлəлəрен 
күтəрə, тормышыбыздагы 
кимчелеклəрне тəнкыйтьли. Эчтəлек: 
«Тозлы бал», «Кондырлы кодачасы», 
«Ач тəрəзəң…», «Эһем, эһем» 
дигəчтен, «Иртəгə нидер булачак», 
«Əхти, егетлəр!..», «Оҗмах ишеге 
төбендə», «Əгəр шулай булса», 
«Фəния «җаным» дия», «Сиңа гына 
əтəм…», «Альтернатив кандидат», «И 
замана!..»



Бу китапка Ф.Садриевның 
повесть һəм хикəялəре 
тупланган. Бүгенге авылның 
яшəешен чын сəнгать дөреслеге 
белəн гəүдəлəндергəн əдипнең 
əсəрлəренə халыкчанлык, 
психологик тирəнлек, юморга 
бай тел хас. 
Эчтəлек: «Көлми торган кеше», 
«Адəм əүлияе», «Рəхмəт, 
əтием!..», «Зөбəйдəнең күңел 
дəфтəреннəн», «Кыргый алма 
əчесе» (повестьлар), «Балта

сабы чəчəк аткач», «Печəн», «Ялгышны төзəтү» 
(хикəялəр), «Чебен», «Капитуляция», «Гыйбрəт», «Дөрес 
некролог», «Тормышның кендеге», «Гел сине гнеə 
уйлыйм», «Катык», «Габдехакка сəлам хат».



Җыентыкта авторның төрле 
елларда балалар өчен иҗат 
ителгəн хикəялəре, əкиятлəре һəм 
сəхнə уеннары туплап бирелə. Бала 
күңеленə тəэсир итəрлек җиңел, 
нəфис тел белəн язылган əлеге 
əсəрлəр туган якка, табигаткə 
сокланулы матур мөнəсəбəт һəм 
кайгыртучанлык тəрбияли, 
гыйбрəтле хəллəр турында 
уйланырга, сабак алырга өйрəтə. 

Эчтəлек: «Тургай нəрсə дип җырлый?», «Ике икең — 
ундүрт», «Ботка», «Белемле əби», «Алып тавы», 
«Аппаккай», «Боз өстендə», «Арышлар сөйлəшкəндə», 
«Көнбагыш чəчəге», «Үсəсе килгəн — үскəн», «Мырауша 
белəн Йөгерчек», «Кəбестə», «Ипи тəме», «Кем 
кирəгрəк?», «Мактандылар», «Бал тəмле дə…».



Бүген авылда бара торган тискəре 
процессларга ничек чик куярга? Ф.
Садриев əнə шул проблеманы чишү 
юнəлешендə фикер йөртə, 
чарасызлыктан өзгəлəнə, 
дөреслеккə, гаделлеккə чакыра. 
Эчтəлек: «Сабыйлык мəхəббəте», 
«Аклык, пакьлек дөньясы», «Язгы 
уяну», «Гыйбрəтле үткəннəр», 
«Сыерны яткырып саву», «Дəүлəт 
нəрсəгə исəп тота?»,«Тере авыл»,  

«Сораулар күп, җавап юк», «Акчамы, бомбамы?», «Тагын 
җитə сабантуйлар…», «Кыйбланы югалтмыйк», «Ярату 
турында», «Кыюлар килəчəккə атлый», «Туган нигез, əнкəй 
һəм без», «Мин үз өемне ничек сатып алдым», «Кичерегез, 
тупылларым!..», «Аерылышыр чак җитте», «Килəчəккə 
хатлар кирəк!», «Минем сүзем — бүгенге кешелəргə».

